
SIULEQUT 

Inuuneq allanngoriataarsinnaavoq. 

Tassanngaannaq piareersimaffigilluinnanngisatsinnik illit, uanga asasavullu innar-
luummik eqqugaasinnaavugut. Taamaalinerani nakkariartorluta akornissaqaratalu 
paasisarparput – inuiaqatigiinnilluunniit naamik. Kommunit ilisimasaat, piumassu-
siat isumalluutaallu amigarput – politikerillu qarluallanneq ajorput. Aporfissat imaa-
ginnavittarput. Inuppassuit annikilliungaartarput – soorluttaaq angutip inuusuttup 
malartitassaanngitsup Nielsip saqqummersitami matumani allaatigigaa. Niels qa-
qeq qikkumalluni kisimiivilluni akiuuttariaqarsimavoq. Maanna takorluukkani pil lu gu, 
imminut pilluni allallu namminermisut misigisaqartartut pillugit suli akiuuppoq.

Kalaallit Nunaanni inuit innarluutillit qanoq isigaavut – inunnut qanoq isiginnittaase-
qarpugut? Inuiaqatigiiuvugut allanik inissaqartitsiniartuusut, paasinnittuusut akuer-
saartuusullu, assigiinngisitaarnerullu nuannersuusinnaaneranik pissarsiviulluinnar-
sinnaaneranillu eqqaamannittartut? Illit suna takorluugaraajuk?

Uanga takorloorpara innarluuteqarneq tamatsinnik eqquisinnaasutut tamatta isigi-
leripput. ‘Allat’ ‘uagullu’ kisimik pineqanngillat – tamavitta eqqugaariaannaa vugut. 
Nioq napisimappat, tarnikkut nappaateqaleraanni tusillakkaanniluunniit sivikitsumik 
innarluuteqalertoqarsinnaavoq – inuunermi kingusissukkut innarluuteqalertoqarsin-
naavoq inuunerluunniit tamaat innarluuteqartoqarsinnaalluni. Takor loorpara apor-
fiusartut peqatigiilluta aaqqiissutissarsiussagivut. Takorloorpara in narluuteqarneq 
inuit ilaannaannit qaangerniarneqartutut, pingaannginnerulersitassatut, toqqortu-
gassatut isigineqassanngitsoq – inuttulli atukkatut nalinginnaa sutut isigissagipput, 
tamattalu aaqqiissutissarsiornissamik akisussaaffeqarlutalu soqutiginnissasugut. 
Takorloorpara inuiaqatigiit eqinnaatsumik ikiuipallassinnaasut inuk innarluutilik alla-
tulli periarfissaqarniassammat. Takorloorpara naleqqussakkanik aaqqiissuteqarto-
qarsinnaaneranik qulakkeerissasugut, aaqqiissutissaq ataaseq inuit ilaannaannut 
naleqqussinnaasarmat.

Maani Kalaallit Nunaanni kikkut tamarmik namminneq inuunererusutaminnik aala-
jangiisinnaatitaanissaat qulakkiissavarput. Taamatut qulakkeerinninnissaq pisussaaf-
figilerparput Naalagaaffiit Peqatigiit inuit innarluutillit pillugit isumaqatigiissutaat 
atsioratsigu – maannamulli suli eqqortinngilarput. Tamannalu iliuuseqarfigissavar-
put.

Atuarfinni ilinniarfinnilu; suliffeqarfinni, illuni, attaveqaatini internetimullu atuisin-
naa nermi, sineriatsinni umiarsuarni timmisartoqarfinnilu tikikkuminarsaanissaq 
peqa taatitsisoqartarnissaalu qulakkiissavarput. Tamatta naligiippugut. 

Ullumi, aqaguunngitsoq, iliuuseqarniarluta alloriaqqaartariaqarpugut. Tamannami 
naatsorsuutigaarput. Aamma ajornanngilaq. Saqqummersitami matumani aaqqiis-
sutit Nunavut-mi, Norgemi Danmarkimilu atorneqarsimasut allaaserineqarput.

Aaqqiissutissat taakku Kalaallit Nunaanni isumassarsiorfigisinnaavavut namminerlu 
maani inuiaqatigiinni kulturitsinnilu naleqquttunik arlalinnik aaqqiissutissarsisin-
naalluta. Innuttaasoq aaqqissuussinermi ingerlateqqinneqaqattaannginniassammat 
namminerlu aaqqiiniarsarinnginniassammat pilertortumik aaqqiissutissarsisariaqar-
pugut. Taamaallaat iluatsissinnaavoq ajornartorsiutit miserratiginagit suleqatigiis-
sutigigutsigit – aamma aatsaat iluatsissinnaavoq innuttaasoq, inuit innarluutillit pe-
qatigiiffii pineqartullu suleqatigalugit isumaqatigiilluta aqqutissarsiorutta. ” Nothing 
about us without us.”

Suliniut #taasinerittitusindtit / #titusindstemmer Tiliup ataatsimeersuarnerani aal-
lartinneqarpoq Facebookimilu quppernermi taamatuttaaq taaguutilimmi inuit innar-
luutillit pillugit suliaqarfinni ajornartorsiutit tusaanngitsuusaarunnaartariaqakkavut 
erseqqissarneqarlutik – ilaasortarpassuaqalereerpoq, illittaaq tikilluaqqu saa vutit. 
Suliniummi ersersinneqarpoq inuit innarluutillit pisinnaatitaaffiinik suliaqarneq 
kalaallinit oqallisigiumaneqarluartuusoq politikeritut ilaginnaannarneqarsinnaa-
junnaartoq.

Inuit innarluutillit peqatigiiffiinut, 
saqqummiussisu nut peqataasunullu 
ullunut isumassarsiorfinnut kajumissi-
nartunut aammali attortinnartunut 
quja vu gut. Qutsavigingaarpavut peqa-
tigiiffimmut Orpigaq mut ilaasortat 
illuutiminni nuannersumi ullormik 
nuan nersuutitseqataammata.

Saqqummiussarput manna atuaree-
rukku neriuppu nga aaqqiissutissarsi-
ornissamut iliuuseqarnissamullu piu-
massusseqalissasutit. Illit takorluuk-
kat sunaa va? Tiliumut ornigullutit 
imaluunniit Facebookimi #taasinerit-
titusindtit-mut siunnersuutissatit, 
tako rluukkatit oqaluttuassatillu uani 
saq qummiutikkit ikiuukkiartorlutil-
luunniit: https://www.facebook.com/
groups/504420205109446/ 

Nothing about us without us – Leave 
No One Behind

Inuit Innarluutillit pillugit oqaaseqar-
tartoq

AALLARNIUT

Maajimi 2023-mi Tiliup ataatsimeersuartitsinerani Inuk qitiutillugu qulequtarineqar-
tumi saqqummersitamut matumumunnga tunuliaqutaavoq. Ataatsimeersuarnermi 
peqataasut 100-t missaanniipput, tassa politikerit, inuit innarluutillit, taakkua qani-
gisaat, pisortani atorfillit soqutigisaqaqatigiiffiillu, tamatumanilu inuup innarluute-
qartup angorusutani qanillattorumallugit nammineq qanoq iliuuseqarsinnaanera 
oqaloqatigiissutigineqarpoq.

Inuit innarluutillit ikiornissaannut tapersersornissaannullu neqerooruteqarnermi 
 periaatsit nutaat – Canadami Nunavut-mi, Norgep avannaani Tromsømi, Danmarkimi 
Kalaallit Nunaannilu atorneqartut – ataatsimeersuarnermi saqqummiussuunneqar-
put. Aaqqiissutaasinnaasut tamakkua allallu Kalaallit Nunaanni qanoq atortinneqar-
sinnaanerisa oqallisiginissaannut peqataasut tamarmik periarfissinneqarput. Pitsaa-
nerusunik atugaqalernissamik takorluukkat qaffakaatinneqarput. Takorluukkallu 
taak ku aallaavigalugit nalunaarusiaq manna suliarineqarpoq. Takorluukkammi piviu-
sunngortinneqarsinnaapput! inuk Innarluutilik inuunerminik qitiutitsilluni inuusin-
naaleqqullugu anguniakkat pisortat suliffeqarfiutaani qanoq piviusunngortinneqar-
sinnaanerinik siunnersuuterpaaluit matumuuna saqqummiunneqarput.

Ataatsimeersuarnermittaaq erseqqissivoq, inuit innarluutillit pillugit iluarsisariallit 
annertuut sooq iluarsisariaqarnerannik. Ullormi inuit innarluutillit taakkualu qanigi-
saanit, ulloq manna tikillugu misigiuartakkaminnik, tassalu allatulli suliffeqarlutillu, 
ilinniagaqarlutillu ilaqutaqarnissamik takorloortakkaminnik piviusunngortitsisin-
naan nginnerminnik oqaluttuanik qaffakaatitsiviuvoq.

Takorluukkat sequminneqartarput taqqakkut milittoornerup kingorna pillorissaqqin-
neqarnissamut aningaasaliiffigineqanngitsooraanni. Takorluukkat sequminneqartar-
put psykiaterimit peqqinnissaqarfimmillu peqqisseqqinnissaq siunertaralugu ikior-
neqanngikkaanni. Takorluukkat sequminneqartarput qitornaq ikiuutissanik pissar-
sinngikkaangat. Takorluukkallu sequminneqararaat sulilernissamut aningaasaliiffigi-
neqanngikkaanni. Nalunaarusiami matumani erseqqissarneqarpoq inuiaqatigiinni 

pisinnaasut tamarmik peqataallutillu tunniussaqaqataasinnaassappata aaqqiissutis-
sanik nutaanik eqqarsaateqarnissaq qanoq pingaaruteqartigisoq.

Oqaluttuarineqartut ataasiakkaat saqqummiussami matumani inissaqarluartinnis-
saat pingaartissimavarput. Taamaattumillu inunnik oqaluttuat marluk ataatsimeer-
suarnermit pisut ilannguppavut. Siulleq tassaavoq Nickie Jakobsenip taalliaa. Nickie 
ersinngitsumik innarluuteqarpoq, innarluutilinnillu qanigisaqarpoq. Taalliaa ataatsi-
meersuarnermi atuarneqarpoq. Oqaluttuap aappaa angummut inuusuttumut Niels 
Skiftemut tunngasuuvoq. Niels taqqamigut milittoorsimavoq, oqaluttuaatigullu paa-
sinarpoq inuusuttup inuuneranut tamanna qanoq sunniuteqartoq, piginnaanngor-
saqqinnissamut ikiorneqaraanni imaluunniit ikiorneqanngikkaanni.

Takorluukkat, isumaliutit aaqqiissutissallu ataatsimeersuarnermi saqqummiunne-
qar tut ilaat matumuuna saqqummiuppavut. Aaqqiissutissat nunani allani atorneqar-
lutillu ingerlanneqareersut aallaavigineqangaatsiarput. Taamaattumillu isumassarsi-
orfissatut atugassaapput, tassa misilittakkat tamakkua nunatsinni pissutsinut naleq-
qussarlugit qanoq atorsinnaanerivut. Aaqqiissutissallu atortinneqalissappata tama-
tuma qanoq pitsaanerpaamik pinissaa siunertaralugu misissuilluaqqaartariaqarpoq.

Tilioq matumuuna peqatigiiffinni ilaasortanut ataatsimeersuarnermilu peqataa su-
nut takorluukkaminnik saqqummiussillutillu oqaloqataasimasunut qujassutissaqan-
gaarpoq. 

INUUNEQ UANGAQARLUNI UANGAQARNANILU INGERLAQQITTUSSAAVOQ
Nickie Jakobsen

Inuuneq isumaarukkaangat nalunngiliuk oqimaannerpaamik ulloq naaniarsarilertartoq?

Allaaneq ajorpoq qimataalluni angummanniarsarilerluni.

Inuit akornaniikkaluarluni taartumiillunili akornaniittutut misiginarani.

Inuuneq isumaarukkaangat apeqqutit takkuttartut akisariaqanngittut uteqattaalertarput.

Qaqeqqinnissaa inuup nammineq taamaallaat kisimiilluni isumagisinnaavaa.

Oqarunnanngilanga oqittuaraanerassallugu.

Misigissuseq takorluukkatut uaniilertarpoq:

Takorluulaaruk arpattuni apuuteqqaanniuuttuniillutit, arpattut akornani niut annersippat kingullinngorlutillu.

Uummatit annernartussaavoq.

Isingaatit saneqquasut ikiornissaqanngilatilli.

Taarsiartorpoq siallilerlunilu.

Anniarnerillu milliartunngilaq oqimaannerpaanngussooq.

Nikuikkavillu imarmut morsuteriasaarputit nalullugu imeq suminngaanneertoq, ipilertutut misingalutit.

Misigilerpat annanniapiloorlutit nuiniarsaralutit anersaarniarsaralutit qaqiniarsarisorujuullutit.

Illillu aaliangissuat nueqqissanerlutit imalt. Ipiinnassanerlutit.

Inuunerit sorsuutiginiarnerlugu takutittariaqarakku.

Qaqinguillu anersaaqqatunnerit misigissuseq annakkuummerneq misigisussaavat.

Aqqaamaqatingivinga oqaluttuarnerani?

Oqaluttuarinerani oqimaappa?

Suli naanngilara.

Nikuikkavit arpattut ungasillereertut takuatit suli siallerpoq taarlunilu.

Quaapputit annerlutillu.

Tassa taakkua oqaatsit allanik tunniussorneqartut isumaarutitsisutut misigisitsisut.

Kilernerit apeqqutaapput oqqap qanoq ipittutinginera.

”Eqiasukkunnaarlutit”

”innangaannartuuvutit”

”sulisinnaanngilatit”

Allarparujuillu ilinnut suujunnaarsitsisutut isikkoqartut.

Kilernitit qanoq annertutigippat? Tilluusaannarpat?

Arlaannik kapputtoqarpa? Kilerujussuaannarpit?

Nakorsamut ikioqqunguit nakorsap nipinnertuulissuaatit aparlugulu aallaqullutit.

Psykiatrisk sygeplejerske saaffigingukku taakkua kilernikut nakorsaasissuaai mamingatilli.

Psykolog oqaluukkukku illersussuaatit arpaqullutit, oqarlunilu sapinngikkit.

Suut aamma aqqusaarsimanerpatit.

Piumassuseq nukiuvoq.

Tarnikkut nappaateqartuusugut asuliinnaq orluniarsarisanngilagut, paasineqartanngilagulli.

Milorujussuunneqartarpugut akisussaaffik tinguneqarusunnginnami ikiorneqarnissarput qanutorpiaq nalungamikku.

Ipilertullu qaqinnissaat nalulerneqartarput.

Asuli ipilertutut misigisanngilagut.

Malinnaangaluaqaangut, qaangerartiinnavillutalu qimataalernerput initoorujunngortarpoq.

Ilaannilu tasiorneqarnissarput pisariaqartittarparput.

TUSAANNGA

Imminut toqunnissamik eqqarsaateqaruit TUSAANNGA-mit ikiorneqarsinnaavutit.

80 11 80-mut sianerit imaluunniit 1899-mut SMS-erit.

Tusaannga innuttaasunut ajornartorsiutiminnik oqaloqateqarusuttunut, taamaattorli peqatigisartakkaminnit imaluunniit nunaqarfimmini 
illoqarfimminiluunniit najukkamini ikiorneqarsinnaanngitsutut misigisimasunut neqeroorutaavoq. Tamatuma saniatigut Tusaannga 
 innuttaasut sumiiffinnut ajornartorsiutitik pillugit ikiortissarsiorfigisinnaasaannut siunnersortissarsiorfigisinnaasaannullu innersuussisar-
poq. Tusaannga ulloq unnuarlu ammavoq, taamaattumillu qaqugukkulluunniit pisariaqartitsiguit tassunga sianersinnaavutit.

Innarluutillit inuusuttut 2022-mi Stolthedsparademut peqataapput inuit innarluutillit 
aqqusinermi takutitseqataagamik namminiunerminnik tulluusimaarutiginnillutik.

Ataatsimuualaartitsineq ”Nothing about us without us”-imi Ilulissani 
innuttaasut innarluutillit peqatigiiffii naapissinnaavaat inuillu innar-
luutillit sanalugaannik pisiaqarsinnaallutik. 

Festivaalertitsinermi peqataasut oqaluttuaat katersorpavut

INNUTTAASUMUT IKIORSIINEQ (Borgerettet Personlig Assistance – BPA)

Immikkoortoq 19 
Nammineq inuuneqarneq
BPA ikiorsiisarnermi aaqqissuussineq 
innuttaasup inuuneranut naleqqussa-
gaassaaq, imaanngitsoq innuttaasoq 
aaqqissuussinermut naleqqussassasoq. 
Tamanna inuit innarluutillit namminneq 
aalajangiisinnaanerulissutigissavaat, 
taamalu Kalaallit Nunaat innarluutillit 
pillugit nunani tamalaani isumaqatigiis-
sutip immikkoortuisa 19-iannik eqquuti-
titsisinnaanerulissaaq.

Innuttaasumut Ikiorsiineq (BPA) Norgemi, Danmarkimi Sverigemilu inuit innarluutillit namminneq tapersersortigisaminnik sulineranni aaqqissuussinissamik periarfissiivoq. 
BPA-mik aaqqissuussaq inunnit tamanit piginnaasakillisimasunit ikorfartorteqarnissamik pisariaqartitsisunit, nikerartumillu tassa nalunaaquttap-akunnerini arlalinniit ulloq 
tamaat ikiortarialinnut atorneqarsinnaavoq. BPA-mik aaqqussuussinermi innuttaasoq ikiortiminut sulisitsisuuvoq. Tassa inuk innarluutilik pisortanit aningaasaliiffigineqar-
tarpoq. Aningaasaliissutigineqartut atorlugit atorfinitsitsisoqartarlunilu ikiortit nammineq sungiusarneqartarput. Taamaalilluni nammineq pisariaqartitat naapertorlugit 
qanoq ikiorneqarnissaq sunniuteqarfiginissaanut periarfissiisoqartarpoq. BPA-mit aaqqissuussinerup pisortanit ikiorneqarneq maleruutiinnarfiginagu inuit innarluutillit 
namminneq ineriartornissaminnut aqutsisinnaanerulersittarpai. Taamaalilluni inuk suliffeqarnermi atorneqarsinnaasunik piginnaasaqalertarpoq. Ilaatigut piffissanik suliffiu-
sussanik pilersaarusiorneq, atorfinititsiniarnermi oqaloqateqarneq, ataqatigiissaarineq aamma attaveqaqatigiinneq. 

Marita suleqatiminit Drudemit ikiortilluni 
Kangiata Illorsuani qalianukarpoq.

BPA-mik aaqqissuussamit Ingrid Norgemeersoq ikiortinilu, 
umiarsuarmut ikinnginnermini ikiortaata ikioraa.

Assersuutissaalluartut marluk
Sara peqatigiiffik NIIK-mut ilaasortaasoq Kommuneqarfik 
Sermersooq suleqatigalugu aaqqiissutissamik nassaarsima-
voq, tamatumani kommune suleqatigalugu tapersersortissa-
minik nammineq atorfinitsitsilluni. Sara tapersersortitut inut-
tassarsiornermi allagartarmi qanoq oqaasertaqassanersoq 
aalajangeeqataaffigaa, qinnuteqartullu oqaloqatigineqareer-
mata Sara naggataatigut kina tapersersortitut atorfinitsinne-
qassasoq aalajangiissaaq. Sarap pisariaqartitai tunngavigalu-
git tapersersortini peqatigalugit piffissanik tapersersortip 
 suliffissaanik suliassaanillu pilersaarusioqatigiipput. Taper-
ser sortai napparsimagaangata kommunip tapersersortitut 
piareersimasuutitai taartaasarput.

Ataatsimeersuarnermi Ingrid Norgep avannaani Tromsømi 
najugaqartoq tikeraartoraarput. Innaallagiatortumik kaassu-
artakkamik atuisuuvoq, ulloq unnuarlu tamaat tapersersorte-
qarnissaminik pisariaqartitsisuummat BPA-mik aaqqissuus-
saq atorpaa. BPA-mik aaqqissuussinerup periarfissiinerata 
kingunerisaanik Ingrid universitetimi PhD-nngorniummik su-
liaqarpoq kattuffimmilu Unge Funksjonshemmedemi (Inuit 
inuusuttut innarluutillit peqatigiiffianni) piffissap ilaani suli-
sar luni. Kinaluunniit pani alla anaanaminut ikiuukkusuttartoq 
assigalugu anaanami isigaa napimmat tapersersortini ilaga-
lu git anaanaminut aamma eqqiaajartorpoq.

Inuiaqatigiinni atortuulersinneqarnissaanut innersuussutit
• Inuit innarluutillit tapersersortissaminnik namminneq atorfinitsitseqataanissamut taakkualu 

 suliassaannik qaqugulu sulinissaannik pilersaarusioqataanissamut periarfissaqalernissaannut 
Naalakkersuisut inatsisitigut inatsisiliornikkullu tunngavissanik pilersitsissasut.

• Inuit innarluutillit maannamut tapersersortaasut peqatigalugit atorfinitsitsisinnaanermut, 
 sulisussarsiornermut pilersaarusiornermullu ilinniartillugillu ikiorneqarsinnaalersillugit 
 misiliutaasumik aaqqissuussisoqassasoq.

• Innuttaasoq ikiortaalu sulisitsisutut sulisartutullu illersugaaniassaat qulakkeerniarlugu 
 aaqqissuussineq isumaqatigiissusiorfigineqassasoq.

Kalaallit Nunaanni BPA-mik aaqqissuussineq 
 atortuulersinnissaanut tunngavissaalluartut
Angajoqqaat, inooqatigisat, meeqqat qanigisaasulluunniit allat inuk innarluutilik paarisariaqarun-
naarlugu sulisinnaanngussapput atuarsinnaanngussallutilluunniit. Taamaalilluni qanigisaasut inuia-
qatigiinnut tunniussaqarnerusinnaanngussapput namminerlu inuuneqalernerusinnaanngorlutik.

Allaffissornikkut suliassat maanna kommuninit isumagineqartartut inummut innarluutilimmut nam-
minermut tunniunneqassapput, ilaatigut atorfinitsitsinerit, sungiusaanerit pilersaarusiornerillu. Ta-
manna kommunip sulisuinut oqilisaataassaaq, inummut innarluutilimmut ingerlariaatsinut anneru-
sumik piginnittutut misigissaaq, taamaalilluni aalajangiinerit inummut innarluutilimmut sulisullu 
soqutigisaat aallaavigalugit ingerlanneqartarnissaat qulakkeerneqassalluni.

BPA-mik aaqqissuussineq inummut innarluutilimmut pingaarnertut pitsaasumik sunniuteqarluartar-
nerannik ilisimaneqarpoq, ilaatigut timikkut tarnikkullu peqqinnerulernikkut, nammineersinnaa ne-
ru lernikkut, atornerlunneqarnissamut nakuuserfigineqarnissamullu navianartorsiunnginnerulernik-
kut, isumaginninnerup tungaatigut atugarissaarnerulernikkut aamma kiffaanngissuseqarnerulernik-
kut. Tamakku tamarmik inummut inunnik isumaginnittoqarfimmit ikiorserneqarnissamik annikinne-
rusumik periarfissarsiulernermik kinguneqartarpoq, tamannalu ikiorsiissutinut oqilisaataasarluni.

ANGERLARSIMAFFIMMI SUNGIUSARNEQ
Immikkoortoq 26 
piginnaanngorsarneq aamma 
 piginnaanngorsaqqinneq
Angajoqqaat qanigisallu ilaquttaminnik in-
narluuteqartumik ikiuerusuttaqaat. Taakku 
inuk taannarpiaq pillugu ilisimasaqarnerup-
put, siunnersorneqarnermikkullu immikkut 
ittumik pitsaasumik sungiusaasinnaapput 
inullu innarluutilik ineriartornissaanut iki-
uutaalluarsinnaallutik. Taamaaliornikkut an-
gerlarsimaffimmi sungiusarneq inuit innar-
luutillit pillugit isumaqatigiissummi immik-
koortoq 26-mi siunertaanik tassa, piginna-
anngorsaanissamik piginnaanngorsaqqiinis-
samillu, Kalaallit Nunaata eqquutitsinissa-
anut qulakkeerinneqataasinnaavoq, tamatu-
manilu neqeroorut sapinngisamik inuup an-
gerlarsimaffianut qaninnerpaajunissaa im-
mikkut ittumik naqissuserneqarpoq.

Tilioq maajimi ataatsimeersuartitsinerani danskit kattuffiat Hjernebarnet angerlarsimaffimmi sungiusarnissamik pisin-
naa titaaffik pillugu oqaluttuartoq tusaavarput, inatsisitigut tamanna 2008-mi Danmarkimi atuutilersinneqarpoq anga joq-
qaanullu meeqqanut ataavartumik annertuumillu innarluutilinnut nutaamik periarfissiisimavoq. Hjernebarnet inatsisip 
tamatuma inersimasunuttaaq atuuttunngortinneqarnissaanik sulissuteqarpoq. Danmarkimi angerlarsimaffimmi sungiu-
saasarneq meeqqanut innarluutilinnut taakkualu angajoqqaavinut qanoq pitsaanerusumik ineriartortoqarnerannik aam-
ma inuunerissaarnerunerannik amerlasuunik takussutissaqarpoq. Angerlarsimaffimmi sungiusarneq inunnik innarluuti-
lin nik sungiusaaneruvoq, qanigisaasunit ikiorteqarluni angerlarsimaffimmi sungiusartoqartarluni. Angerlarsimaffimmi 
sungiusaaneq inunnut innarluutilinnut qanorluunniit annertussusilimmik ikiortarialinnut ingerlanneqartarpoq – tamakkii-
sumik isiginniffiulluni. Angajoqqaat qanigisaasullu sungiusarnissamut atortussalerneqassapput, aningaasaliiffigineqas-
sapput, immikkut ilisimasalinnit siunnersorneqartassapput aamma oqalunniarnikkut, isigisaqarniarnikkut inunnullu 
akuuniarnikkut ilikkariartornissamut isumalioqqissaarnissamullu sungiusaanissamut pisortanit ikiorsiissutisissapput. 
Anger larsimaffimmi sungiusaaneq tamakkiisumik isiginniffiuvoq. Sungiusaanermi innarluuteqartup pisariaqartitai kissaa-
taalu qitiutinneqartuarput. Inuk innarluutilik angerlarsimaffimminiissinnaagaangat ilaquttaminut qaninnerusarpoq aam-
ma qanigisai nammineersinnaanerusarput kiffaanngissuseqarnerusarlutillu. Taamatuttaaq aaqqissuussineq amerlane-
russuteqartut paaqqinnittarfimmut nuunnatik angerlarsimaffimminiiginnarnissaannut qulakkeerutaasinnaavoq.

Arn Inuk ukiuni arlalinni anger-
larsimaffimmi sungiusartarpoq, 
angerlarsimaffimmi sungiusar-
tarsimanerup sungiusarnerni 
amerlasuunik periarfissiisima-
voq, soorlu qajartornermi 
 aamma arsarnermi

Assersuutissaalluartoq
Inuit innarluutillit pillugit oqaaseqartartoq Anja Hynne Nielsenip ernini Arn Inuk Dan-
marki mi najugaqarallaramik angerlarsimaffimminni sungiusartarput. Arn Inuk Nuummi 
inunngorpoq, erniugamili taqqamigut milittoorpoq kinguneranillu cerebral pareseqa-
lerluni – timaata affaa nukillaarluni, tappingerluinnangajalluni, isiginnaasamigut ajo qu-
teqalerluni noqartarlunilu. Aaqqissuussineq tamanna ernerata piginnaasamigut ineri-
artornissaanut qulakkeerutaasimavoq, piginnaasamigut ineriartornissaa immikkut ilisi-
masalinnit ajornarsorineqarsimagaluarpoq. Maanna Arn Inuk nalinginnaasumik isigisin-
naassuseqarpoq, sikkilersinnaavoq, qajartorsinnaavoq, aavariarsinnaavoq allarpassu-
arnillu pisinnaasaqarluni. Arn Inuk arsarnermik nuannarisaqarpoq Naalagaaffeqatigiin-
nermi Cerebral Pareseqartut piukkunnaatilittut unammisartuini arsaqataasarluni. 

Arn Inuk angerlarsimaffimmi sungiusartarnerup pitsaaqutiginerpaasai oqaatigai: ”Sun-
giusarnerit nammineq piumasatut aaqqissuunneqarsinnaapput nammineq inuunerisa-
mut naleqqussarlugit. Ineriartortoqarsinnaalluni – piginnaasakillisimaneq pissutigalu-
gu siumut killilersorneqareernani. Upperinnittoqarluni pisinnaalluni, taakkunaniillu ar-
lalinnik unimmilligassannik tunineqarluni, taamaalilluni nuannisaatigaluni pikkorissiar-
torluni. Asasat peqatigalugit toqqissisimalluni sungiusartoqarsinnaaneq.”

Arn Inuup arnaa ima oqarpoq: ”Piginnaasakillisimasunut minnerunngitsumillu qaratsa-
mikkut ajoqusersimasunut siusissukkut iliuuseqangaatsiarneq aalajangiisuunerpaavoq. 
Ajoraluartumik pisortat neqeroorutigisartagaat amerlanertigut taamaanngillat. Amer-
lanertigut iluaallattoqarnissaannut utaqqeqqusisarput pissutsilluunniit taamaanneran-
nik akuerinneqqusisarlutik. Angajoqqaat qanigisaasulluunniit sungiusaasartutut piu-
mas suseqarnerpaajupput. Sungiusarnermi inuiaqatigiit aningaasaataat siunertaqar-
luar tumik atorluarneqartarput. Piginnaasakillisimasumillu qanigisaqaruit, nunarsuarmi 
siunertaqarluarnerusumik suliffimmillu isumaqarluartumik allamik soqanngilaq.”

Henrik Kirk, Neuropotentiale: ”Arn Inuup angerlarsimaffimmi sungiusarneqarnerani 
siun nersuisartutut piginnaasaqaleriartornera malinnaavigaara – naatsorsuutigineqar-
tunillu angusaqarnerusimaqaaq. Angorusutagut killilersorsimanngilagut, kisianni ne-
riuu tivut takorluukkavullu sapinngisatsinnik anguniartuarsimavavut. Arn Inuup anger-
larsimaffimmini sungiusarneqarnermini ineriartorneranit uppernarsineqarpoq killiler-
suinani takorluukkat anguniarneqartariaqartut.”

Aaqqissuussamut pilersitsinissamut innersuussutit
• Naalakkersuisut angerlarsimaffimmi sungiusaaneq Inuit innarluutillit 

 tapersersorneqarnissaannik inatsimmut ilanngunneqarsinnaanissaanik 
tamatumalu meeqqanut inersimasunullu atuussinnaanissaanik qulak-
keerissapput.

• Sulisinnaannginnermi annaasaqaatit aamma sungiusaanermi atortut, 
 pikkorissarnerit, angajoqqaanik qanigisaasunillu sungiusaasuusunik siun-
nersuinermut aningaasaliisoqarnissaanut qulakkeerinninnissaq pingaa-
ruteqarluinnarpoq.

• Sulisinnaalluartunik suliamillu ilisimasaqarluartunik, ilaqutariinnik 
 qanigisaasunilluunniit sungiusaanermut pilersaarusiornermut atatillugu 
 ikiuisinnaasunik, siunnersuisoqarsinnaanissaa qulakkeerneqassaaq.

Kalaallit Nunaanni angerlarsimaffimmi sungiusaa-
sarnermik atulersitsinissamut pissutissaalluartut
Inuiaqatigiit aningaasaqarniarnerat tunngavigalugu Kalaallit Nunaanni anger-
larsimaffimmi sungiusaasarnermik atulersitsineq aningaasarsiorluarfiusin-
naavoq. Meeraq inersimasorluunniit nammineersinnaanerujartortillugu, 
inuup taassuma inuunerani tamarmi inuiaqatigiit aningaasartuutigisaat ap-
pariartuinnarnissaat erseqqippoq. Pisortat ikiorsiissutaannik tigusartagaqa-
runnaarluni akileraartartutut inuiaqatigiinnut akuulersinnaavoq. Tamanna 
paaqqinnittarfinnut oqilisaataassaaq pisortanillu ikiorsiissutaasussaagalua-
nik oqilisaataassalluni. 

Innuttaasut naammagisimaarinnipput– misissuinerit arlallit taktuppaat, 
anga joqqaat qanigisaasullu allat akuutinneqartut inuullu pineqartup atuga-
rissaarnissaanut ineriartornissaanullu akisussaaffimmik tigusisut iliuuseqar-
nissamik periarfissaqarnerminni inuullu pineqartup siuariaateqarneratigut 
nutaanillu pisinnaasaqalerneratigut iluatsinnerminnik nuannaartuusut. 
Taman na inuunermik naleqarnerulersitsisarpoq.

AAQQISSUUSSINERMUT AQQUT ATAASEQ Immikkoortoq 19 
Nammineq inuuneqarneq
Ataatsimik aqquteqarmik ingerlatseri-
aaseqarnerup inuit innarluutillit inuia-
qatigiit inatsisillu ikiorsiissutigisinnaa-
saannik atuisinnaanissaannut qulak-
keerutaassaaq. Taamatut ingerlariaa-
seqarneq inatsisit pappialatigut taa-
maallaat ingerlanneqassanngillat, 
atuuffissaanullu tassalu inunnut innar-
luutilinnut atorneqariaannaasumik 
inger latsisoqassaaq. Taamaaliornikkut 
Kalaallit Nunaata Naalagaaffiit Peqati-
giit inuit innarluutillit pillugit isumaqa-
tigiissutaanni nammineerluni inuunis-
samik pisinnaatitaaffik, immikkoortoq 
19, eqquutinneqarnissaanut qulak kee-
rutaasinnaavoq, immikkoortoq taman-
na aamma inuiaqatigiinnit ikiorsiissutit 
inuit innarluutillit pisariaqartitaannut 
naleqqussarneqarnissaannik pisussaaf-
filiivoq. 

Ataatsimik aqqutissaqartitsinermi siunertarineqarpoq nammineq susassaqarfiit kisiisa eqqarsaatigalugit suleriaaseqarnerup pisortaqarfiillu kisimik ikiorsiisuunissaasa unit-
sinneqarnissaa. Suleriaatsimi tamatumani innuttaasoq pisortaqarfinnut aatsaat siunertaqarluaraangat atassuteqartarpoq. Innuttaasup aqutsisoqarfimmi inummik aalaja-
ngersimasumik immikkoortortat suliaqarfiillu akornanni ataqatigiissaarinermik akisussaaffeqartumik saaffigisartagaqassaaq. Aalajangersimasumik saaffigisartagaqarnikkut 
innuttaasup oqartussaqarfiillu attaveqatigiinnerat ajornaallisarneqartarpoq, innuttaasorlu suliassakinnerulertarpoq. Ataatsimik aqqutissaqartitsinikkut innuttaasoq aaqqis-
suussinermut attaveqarluarnerulissaaq tatiginninnerulissallunilu. Inummut innarluutilimmut sapernarnersaat ilagaat kommunimi sullissisunut taarseraattunut misigisimasa-
minnik oqaluttuaqattaarnissaq. Suleriaatsimik tamatuminnga atuilerneq toqqissisimanerulersitsissaaq innuttaasoq saaffigisartagarlu attaveqatigiilluarnerulertarmata.

Kommunimut ataatsimik aqqutissaqalersitsinissamut  
atatillugu innersuussutit
• Peqataatitsineq: Atuutilersitsiniarnermut kommunimi pingaaruteqarpoq innuttaasoq 

 qanigi saa sullu peqataatinneqarnissaanut. Suliniutini anguniagassiinermut tunngatillugu 
 peqataatitsineq ingammik pingaaruteqarpoq.

• Ataatsimut aningaasaliineq: Kingullertut, minnerunngitsumilli ataatsimut aningaasalii - 
 nissaq pingaaruteqarpoq, suliassaqarfinnit, ingerlatsinermit missingersuutinillu tamanit  
aningaasaliissuteqartoqarpat suliniummut siuarsaataassaaq, innuttaasorlu pillugu sullissineq 
eqinnaannerussalluni.

• Sulianik ingerlatsinermi ataqatigiissaarineq: Ingerlatsivimmi sulianik ataqatigiissaarineq 
atulersitsinissamut pingaaruteqarpoq. Saaffigisartagaq pingaarneq ingerlatsiveqarfiup iluani 
suliaqarfiit suleqatigisartakkallu avataaneersut attaveqatigiinnerannut akisussaasuuvoq. 

• Aaqqissuulluakkamik ataatsimoorussamik suleriaaseqarneq: Ingerlariaaseq sulisunit 
 tamanit ilisimaneqarsinnaaqqullugu suleriaatsit ingerlatseriaatsillu allattorneqassapput. 
Ilaqutariit anguniagaat iluatsissinnaaqqullugu qitiusumik suleqatigiit ataatsimut paaseqati-
giinnissaat assigiinnillu periaaseqarnissaat tamatumani qulakkeerneqassaaq. 

Kalaallit Nunaanni ataatsimik aqqutissaqalernissamut 
 pissutissaalluartut
Innuttaasup kommunillu qanimut attaveqatigiinnerat suleqatigiilluarnermik oqaloqatigiil-
luarnermillu pilersitsisarpoq, taamaaliornikkullu innuttaasoq ikiorneqarnissaminut 
utaqqinera sivikillisarsinnaalluni, tamannami piginnaasakillisinnaaneranut, kingunerluu-
taasunik nappaateqalersinnaaneranut, akiitsoqalersinnaaneranut ajornerpaamillu 
 atornerluisunngorneranut angerlarsimaffeeruneranullu kinguneqarsinnaavoq. 

Inuit innarluutillit qanigisaallu inuunerminnut tunngasumik aalajangiinerni tusarneqar-
tutut peqataatinneqartutullu misigissapput pisortaqarfinnillu tatiginninnerulissallutik. 

Sulianik ingerlatsinerit iluatsilluartut amerlanerugaangata sulianik ingerlatsisartoq sulia-
minik nuannarinninnerussaaq taamaalillutillu suliunnaartartut ikinnerulissallutik. 

Assersuutissaalluartoq: 
Kommune Kujallermi misiliummik aallartitsisimapput, tama-
tumani nunaqarfiit illut sullissiviini internetsikkut sullissisu-
mut attaveqarsinnaallutik. Taamaalilluni innuttaasoq sulia-
mut imminut tunngasumik ingerlatsisussaq toqqarlugu oqa-
loqatigisinnaavaa nunaqarfimmi sulisoq suliassamik ingerla-
titseqqiisussaasoq oqaloqatigeqqaarnagu. Taamaalilluni 
 suliaq ingerlalertornerussaaq isumalluutinillu atuinikinneru-
soqassalluni innuttaasullu ingerlateqqitaasa ilaat arajutsine-
qarnissaat pinngitsoortinneqartarluni. 

NIELS SKIFTE: ”ISUMAQARLUNGA IKIORNEQASSALLUNGA” 
Niels Skifte, 16. maj 2023-mi ataatsimeersuarnermi oqalugiaat

Angut inuusuttoq nukittooq Maniitsuminngaanneersoq, Nuummi ilinniartitsisutut 
ilinniarnermini aanaartoornermi kingorna oqaluttuarmat qullilisoqarpoq, kiinnat 
 nikallungapput, ilaat tupaallappasipput kikkullu tamarmik tusarnaaramik inersuaq 
nipaappoq. Nielsip Tiliup ataatsimeersuartitsinerani nammineq oqaluttuarpoq. Kil-
litsinnarpoq, inuit innarluutillit atugaannik oqaluttuaq tupaallannartoq uani oqalut-
tuaraarput. 

Unnuami inuuneq allanngoraangat

Unnuaannakkut SANA-mukarpugut. Naluara susoqalernersoq, unnukkut SANA-mut 
iseratta, utaqqisarfimmut utaqqiartortippaatigut. Minutsini 45-ni utaqqivugut. 

Utaqqinitsinni timiga sujumajunnaarpoq. Uppippunga. Silattuaqigama ledninginik 
ikkussivigitissimavunga. Ersinaqaaq tujorminaqaaq.

29-nik ukioqarpunga, aanaartoornermalu kingorna oqalunniarnikkut ajornartorsiu-
teqalerpunga. Aallaqqaammut taamaallaat nipinik aniatitsisinnaavunga. 

Ullut pingasut missaat SANA-mi peruluttut inaanniippunga. Danmarkimut Rigshospi-
talimut misissortikkiartussasunga paasitinneqarpunga. Tassanngaannaq qqalussin-
naanani pisussinnaananilu tujorminaqaaq. Misigaanga toqulerlunga. 

Kisimiillunga Rigshospitalimukassasunga paasitinneqarpunga. Arnaatiga ilaquttak-
kalu ilaasinnaanngillat. Ulluni pingasuni kisimiillunga Rigshospitalimiippunga. Aal-
laqqaataani eqqaamasaatikka annikittuararsuupput. Nakorsat uannut oqaluttara-
luarput, ingerlaannaq puigortarpakka. 

Taamatut aanaartooreersimatilluni kisimiilluni misigissutsit eqqarsaatit taartorujus-
suusinnaapput.

Ilakka kingusiinnarujussuaq aatsaat tikipput. Anaanaga aapparalu Danmarkimut 
 tikimmata toqqissiallappunga. Oqarfigaannga nakorsaminngaanniit paasitinneqar-
simasut trænerneq ajoruma, imaasinnaasoq oqaluttarnera uteqqinnavianngitsoq, 
imaluunniit pisuttarnera uteqqinnavianngitsoq.

Oqaatsit immaqa nakorsaminngaanniit tusarnikuugaluarpakka, eqqaamanngilakkali. 
Anaananninngaanniit tusaagakkit oqalunniarsarilerlungalu pisunniarsarisalerpunga. 
Piumassuseqalerpunga. Sivisoorujussuarmik siniffimminngaanniit aqqarniarsaraa-
nga - 5 minutsiugaluarpat. Kisimiillunga nikuillunga iluatsippoq. ”YES. Nikuissinnaan-
ngorpunga, tullia pisussinnaanngussaanga. Tullia oqalussinnaanngoqqissaanga.” 
Anaanaga arnaatigalu eqqanniimmata nukissamik tunisipput assorujussuaq. 

Meeqqanoortut atuakkat atuarniarsaraakka, sivisoorujussuarmik atuarniarusaartar-
pakka. Oqaaseqatigiit arriitsumik inissikkiartuaarput. ”YES, iluaq. Nuann.”

2023-mi maajimi Ilulissani Tilioq  
ataatsimeersuartitsinerani  
Niels oqaluttuarpoq

Nunatsinnut uterneq 

Rigshospitaliminngaanniit anigama nuummut uterpunga. Oqalussinnannginnama allas-
sinnaanangalu ilinniarnera unitsittariaqarpara.

Paasitinneqarpunga Borgerservicemukassallunga. Borgerservicemukarpunga, imminut 
ilisaritinniarsarivunga. Mimik atortorujussuuara. Borgerservicemi oqarput: ”Nuummiuun-
nginnavit, Kommuneqarfik Sermersuuminngaanniinnginnavit maanngaanniit ikiorsin-
naanngilatsigit.”

Maniitsumukaruit kommunemukassaatit taakkua ikiorumaarpaatsit. Kalaallit Nunanni 
aporfik siulleq.

Angajoqqaamma ikiortorujussuuaannga. Pisattakka Maniitsumut nassiuppaat. Maniitsu-
mut tikikkatta kommunemukarpugut. Sullissisumik tunineqarpugut. Oqaluttuarpugut, 
imaluunniit ilakka oqaluttuarput. Ilisimatinneqarpugullu lægerklæringimik pilaassasugut. 
”Okay, oqalussinnaanngilanga pisussinnaanngilanga iluamik, naammannginnami?” Rigs-
hospitaliminngaanniik pappiaraatikka nassaraluarpakka, sullissisumullu takutillugit. Aat-
saalli Maniitsup napparsimavimminngaanniit pigunik ikiuisinnaapput. Aporfik aappaat.

Sullissisup taassumap allamut saaffiginneqquaanga, aningaasat pisassassat pillugit. 
Anga joqqaanninngaanniit inoorusaarusunngilanga, kisianni taanna sullissisoq alla, 
aatsaat sapaatip akunneri pingasut qaangiuppata piffissaqarpoq. 

Maniitsumi pillorissaasoqanngilaq. Timimik sungiusaasartoq oqaluunngilara. Sisimiunilu 
Pissassarfeqartoqarneranik paasisaqarnanga. Kammalaatikka ilakka ikiortigalugit nam-
mineq piumassuseq atorlugu trænertarpunga.

Kommuneminngaanniit sianerfigitippunga: ”Sapaatip akunneri marluk qaangiuppata 
aggersinnaaviit?” Iserama atsiugassannik tunivaanga. Sunaaffa atsiugassaaraannanngu-
aq. Aneqqissaanga, sapaatip akunneri arlallit aamma qaangiuppata, aatsaat uterfigine-
qassaanga. Isumaqarlunga ikiorneqalaassallunga. Kisianni tusakkakka siulliit aakua: 
”Førtidspensionistinngorit. Førtidspensionistimut qinnuteqarpit?” Førtidspensionistin-
ngorusunngilanga. Aaqqikkusuppunga. Oqaluttaleqqikkusuppunga. Pisussinnaanngoq-
qikkusuppunga. Førtidspension pensioniuvoq. 

Ikiorserneqarneq Danmarkimiippoq

Pissutsit qatsukkakkit Danmarkimut nuuppugut. Ukiup affaa aanaartooreernerma ki-
ngor na Danmarkimut aapparalu nuuppugut. Marluinnaavugut. Ilaquttakka qimappakka.

Danmarkimi naluara qanoq iliussanerlunga. Kisimiippugut. Aalborgimi Tale & Hjerne-
skadecenter googlekkut naninikuusatsinni ungasinngitsumut initaarpugut. 

Sianerfigigakkit arnaq ataaseq oqaluuppara, oqarfigivaanga sapaatip akunnera qaa-
ngiup pat sianerniarluni. Sapaatip akunnera qaangiummat sianerpoq aperalunilu: ”Ilisin-
nut isilaarsinnaavugut? Kommuneminngaanniit nassataqassaanga.” Aggermata, soorlu 
timera kiisami aanaartoorninninngaanniik tassunga tungaanut eqqissisinnaasoq. Ske-
ma mik nassarput: ”Niels uani skemami pillorissaasussat, timimik sungiusaasussat, 
neuro psykologissat, logopeudissat, oqalunnermut ilinniartitsisoq, allaqqapput. Ani ngaa-
sat aamma eqqarsaatigissanngilatit. Taamaammat una nassarpara, kontanthjælpinngus-
saanga.” ”Førtidspensioni naamik?”. ”Naamik! Førtidspensionistinngornavianngilatit 
maa ni, sungiusarneqaruit oqalussinnaanngoqqissaqqaarputit, pisussinnaanngoqqissaq-
qaarputit.” 

Ukioq ataasingajak Danmarkimiippugut. Danmarkimiiinninni siuariarujussuarpunga. Piu-
massusera qaffappoq. Inoorusunnera qaffappoq. Nukkappunga. Kisianni soorunami suli 
aliasunnarpoq, pisinnaasakka taamani massakkullu allaanerorujussuupput.

Qaammatit arfinillit Kalaallit Nunaanniinninni susoqanngilaq. Sapaatip akunnera Dan-
markimiinninni susoqarpoq. Danmarkimi misigitinneqarpunga: ”suuvutit, aaqqissaatit, 
ikiussavatsigit.” Peqqissiartorninni ajoraluartumik misigisimassakka tunngavigalugit 
kamas sakka aliasuutikka takkupput. Tamanna arnaatinnut artornarpoq. Qimappugut. 
Taan na oqaloqatiginnittartumik aamma ilaneqaraluarpoq, kisianni oqimaappallaarami. 
Paasisinnaavara. 

Kalaallit Nunaannut uterama isumaqarlunga oqinnerulaassasoq: Massakkut oqalussin-
naavunga. Taamaanngilaq, suli unammillernartumik pivunga. Suli oqarfigineqartarpu-
nga: ”Førtidspension, førtidspension”. Massakkut førtidspensionistiuvunga. Yaay. Kisi-
miin ngilanga. Oqalussinnaanngoriartorpunga. 

Inoqarporli oqalussinnaanngitsunik, taakku nipeqanngillat naammagittaalliorsinnaan-
ngillat. Taakku pillugit maanngarnissara oqaluttuarnissara akueraara. Qujanaq.

SULILERNISSAMUT IKAARSARFISSAT Immikkoortoq 27 
Suliaqarneq suliamillu 
ingerlatsineq
Ikaarsaarfissanik aaqqissuussinik-
kut inuit innarluutillit sulilernissaan-
nik pisariillisaanerussaaq. Aamma 
sulisitsisut isummanik pigiliutiinnak-
kanik iperaanerannik kinguneqas-
saaq sulisitsisunullu erseqqissaa-
taassalluni sulisunut naleqquttunik 
atugaqartitsinikkut atortorissaaru-
teqarnikkullu inuit innarluutillit sulif-
fimmi nukittoqutaasinnaasut. Aaq-
qis suussap atuutilersinneratigut 
Kalaallit Nunaat Naalagaaffiit Peqa-
tigiit inuit innarluutillit pillugit isu-
ma qatigiissutaanni immikkoortoq 
27-mik suliffeqarsinnaatitaanermut 
tunngasumik eqqortitsisinnaas-
saaq.

Inuit innarluutillit ikaarsaarfissaqartinnerisigut innuttaasunut qanimut attaveqarfiusumik immikkullu tulluarsaaviusumik sulilernissamut aqqutissaqartitsisoqassaaq. Ikaar-
saar fissanik aaqqissuussinermi siunertaavoq suliffeqarfiit allallu inunnik innarluutilinnik atorfinitsitsinermut atatillugu iluanaarutissaqarnerunissaat. Ilaatigut iluanaarutissaq 
tassaasinnaavoq suliffeqarfik inummik innarluutilimmik atorfinitsitsippat naalagaaffimmii suliffeqarfimmut akissarsiatigut tapiissuteqarluni. Akissarsiatigut tapiissutit naam-
mat tumik annertussuseqassapput, isumaqatigiissummik tunngaveqassallutik suliffinnilu allanisulli pisortanit ikiorsiissutisisarnissamut periarfissaqarfiussallutik. Piffissami sivi-
suumi, soorlu ukiut 1-3 ingerlaneranni akissarsiatigut tapiissuteqartoqartassaaq pineqartup atorfinitsitaanera ataavarnerusumik tunngaveqaqqullugu. Suliffeqarfiup paa siar-
tuaassavaa suliffeqarfik suliffimmilu avatangiisit qanoq peqataatitsiviunerullutillu naleqqussaaviunerusinnaanersut. Taamatuttaaq innarluuteqartoq iluatinnaatiminik ta ku tit-
sinissamut periarfissaqassaaq, suliffeqarfillu atorfinitsitsinermut aningaasaleerujussuarnani tulluartumik suliffissaqarnersoq paasiumallugu misileraasinnaavoq. Ikaar saar fis-
sa nik aaqqissuussinerup sungiusaaqqiinermit nikerartumilluunniit suliffeqartitsisarnermit allaanerussutigaa inunnut innarluutilinnorpiaq tulluarsagaammat. Pi sor ta qar fiit qu-
lak kiissavaat suliffissarsiuussisartut atortorissaarutinut inuullu innarluutillip suliffeqarfianik naleqqussaanermut misilittagallit ikorfartuillutillu sungiusaasarnissaat. 

Ilulissani inuit innarluutillit peqatigiiffiat 
Orpigaq Ilulissani isumasioqatigiissitsisoqar-
lunilu ataatsimeersuartoqarnerani ulluni 
sisamani uagutsinnik nerisaqartitsisuuvoq 

Karina Filippinelu peqatigiiffimmit ISI-meersut piffissaq tamaat 
suliffigisamik saniatigut siulersuisutut suliaqartarput. Uani 
 tappiitsunut isigiarsuttunullu iluaqutissat saqqummiuppaat.

Ikaarsaarfissanik aaqqissuussinissamut atatillugu innersuussutit
• Naalakkersuisut inunnut innarluuteqartunut naleqqussakkamik ikaarsaarfissanik 

 aaqqissuussinissamut inatsisitigut aningaasatigullu sinaakkusiissapput.

• Najukkami Majoriaq innuttaasunik suliffeqarfinnillu piukkunnartunik attaveqatigiissitsi-
suutinneqarsinnaavoq taakkualu attaveqatigiinnerannik misissuisartuutinneqarluni Majoriat 
suliassamik kivitsinissamut piginnaatitaanerulersillugit isumalluutissaqartinnerullugillu. 
 Aamma allatut iliuuseqarnikkut nuna tamakkerlugu suliniuteqaqatigiinnik suliaqartuusin-
naapput. 

• Kommunini tamani inuit innarluutillit tamarmik naligiimmik periarfissaqarnissaat 
 qulakkeerumallugu pisortanit aningaasalersorneqassaaq.

Assersuutissaalluartut marluk
1) Nunavut-mi Canadamiittumi Nunavummi Disability Makinnasua-
qtiit Society (NDMS) assingusunik aningaasatigut iluanaarutissaqar-
titsisarpoq suliffeqarfiit sulisussarsiorneri peqataatitsiviuneroqqul-
lugit suliffeqarfiillu tamaasa assigiinngiiaassuseqarneroqqullugit 
peqataatitsiffiuneroqqullugillu . 

2) Danmarkimi isbryderordingimik taaneqartumik aaqqissuussaqar-
poq, naalagaaffik innarluutilinnik ilinniakkaminnik naammassinneq-
qammersunik ukiup ataatsip iluani akissarsiatigut tapiisarpoq. Inuit 
innarluutillit ilinniakkaminnik naammassinneqqammersut aaqqis-
suussamik ingerlaannaq atuilersinnaapput taamaalillutillu suliffis-
saaleqeqqaartariaqassanatik. Isbryderordningen suliffeqarfinnit 
minnernit – inunnik immikkut pisa ria qartitalinnik atorfinitsitsiner-
mik aarlerinaatilittut isiginnissimagaluartunit – inunnik innarluutilin-
nik sulisoqalernissamut immikkut iluaqutigineqarsimavoq. 

Kalaallit Nunaanni ikaarsaarfissanik aaqqissuussinissamut 
 pissutissaalluartut
Inuit innarluutillit innarluuteqanngitsuninngarnit suliffimmik ilinniarfissarsiuminaatsitsinerusin-
naapput. Taamaattumik innarluuteqartut ilinniakkaminnik naammassinneqqammersut suliffis-
sarsiortillutik naammassisimasamittut nalunaarsukkaminni takutitassakinnerusinnaapput. 

Suliffeqarfiit sulisussarsiornissamut siammasinnerusumik tunngavissaqalissapput  
nalinginnaa sumillu atorfinitsitsinikkut aningaasatigut aarlerinartorsiulernatik tulluartumik  
suliffissaqarnersoq paasiniarlugu misileraasinnaallutik. 

Suliffeqarfiit inunnik innarluutilinnik atorfinitsitaqarnermik misilittagaqarlualissapput  
siunissamilu innarluuteqartunik sulisoqarusunnerusassallutik. 

Tiliup suliniutigisaani Suleqataavungami sulisitsisut inunnik innarluutilinnik  
atorfinitsitserusussinnaasut tulluartumilli suliffissaqartitsisinnaanngitsut  
oqaloqatigineqarput. Inuit innarluutillit suliffeqalernissaannik immikkut  
suliniuteqarnissamik qulakkeerinikkut tulluartumik suliffissar siuussinissamut  
ilinniartitsinissamullu iluaqutissaqassaaq atorfinitsitsinerlu sulisitsisumut  
ator finitsitamullu iluatsilluassalluni. 

Pinngortitarsuaq tikikkuminartuutikkumallugu inuit innarluutillit 
pinngortitarsuarmiinnissaminnut akornutigisartagaasa ilaannik 
piiaasariaqarpugut. Akornutaasut tassaasinnaapput pisuffissaq 
maniilakuluttoq, majuartarfiit sivinganertalluunniit issiavinnik as-
sakaasulinnik atuisunut pitsorluttunullu aneernissamik ajorna ku-
suulersitsisartut. Nunatsinni pinngortitarsuaq angallavikkumi-
naatsuuvoq inunnut timikkut piginnaanikillisimasunut tikikkumi-
naassinnaalluni, akornutaasunilli piiaasoqarsinnaavoq inuit amer-
lanerusut pinngortitarsuarmi nuannisaarsinnaalersillugit. Aaqqiis-
sutissaasut pisariunngitsut ilagaat illoqarfimmut qanittunik pin-
ngortitarsuarmi pisuttuarfissaliorneq, timikkut piginnaanikillisima-
sut aqquserngit angallaviusut qimallugit pinngortitarsuarmiissin-
naalersillugit.

Immikkoortoq 9  
Tikikkuminassuseq
Pinngortitarsuarmi pisuttuarfissat tikikkuminartuliaasut tamanillu ator-
neqarsinnaasuunissaannik pingaartitsilluni ilusiligaasut iluaqutigalugit 
innarluutillit Kalaallit Nunaanni pinngortitarsuarmiissinnaapput pinngor-
titarsuarmiinnikkullu timikkut tarnikkullu ilorrisimaarsinnaallutik. Pisut-
tuarfissaliornermi taakkua tikikkuminartuunissaat atoruminartuunis-
saallu eqqarsaatigereertaraanni Kalaallit Nunaat Naalagaaffiit Peqatigiit 
inuit innarluutillit pillugit isumaqatigiissutaanni immikkoortumik 9-mik 
tikikkuminarsaanermut avatangiisinilu angalaarsinnaatitaanermut tun-
ngasumik eqqortitsisinnaassaaq.

PINNGORTITARSUARMI PISUTTUARFISSAT TIKIKKUMINARTUT

Pinngortitarsuarmi tikikkuminartunik pisuttuarfissaliornissamut 
 atatillugu innersuussutit
• Naalakkersuisoq kommunalbestyrelsillu kommunini tamani pisuttuarfissaliornissamik suliniutinik 

aallarniissapput.

• Naalakkersuisoq pisuttuarfissaliornikkut inunnut innarluutilinnut pisariillisaanissamik tamanillu 
 atorneqarsinnaasunngorlugit ilusiliisoqarnissaanik qulakkeerisoqarnissaanik akuersissapput.

• Pinngortitarsuarmik tikikkuminartunngortitsinermi ingiallorteqartarnissaq pingaaruteqarmat 
 tapersersortip inunnik innarluutilinnik pinngortitarsuarmi angalaarneranni ingialluisinnaanissaanik 
 salliutitsisoqartariaqarpoq.

Pinngortitarsuup tikikkuminartuutinnissaanut pissutissaalluartut
Pinngortitarsuarmi aneerneq timimut tarnimullu ilorrisimaarnarsinnaavoq peqqissutsimullu iluaqutaa-
sinnaalluni. Danske Handicaporganisationermi ilaasortanik misissuineq naapertorlugu apersorneqartut 
65%-ii misigisarput aneerneq, soorlu pinngortitarsuarmi pisuttuarneq, timigissaatigisarlugulu peqqin-
nerulissutigisarlugu, 81%-ii akipput pinngortitarsuarmiinnertik tarnikkut ilorrisimaarnerulissutigisarlugu 
nuannaarnerulissutigisarlugulu. 

Oqaaseq friluftsterapi (silami peqqissarneq) atugaagaluttuinnarpoq pinngortitarsuaq tarnikkut timikkul-
lu peqqissutsitsinnut iluaqutaasaqimmat. Misissuinernit erserpoq pinngortitarsuarmiinneq peqqinnar-
tuusoq, eqqaamasinnaassutsimut sunniuteqarluartartoq, nuannaarnerulersitsisartoq, nappaatinut 
akiuus sutissaqarnerulersitsisartoq aamma uippakajaaqqajaanernik qasusooqqajaanernillu annikilli-
saasartoq.

Assersuutissaalluartoq
Ilulissani Kangiata Illorsuaniit nuna UNESCO-p al-
lanngutsaaliugaa aqqusaarlugu sermersuarmut pisuttuar-
fissaliortoqarsimavoq. Taanna sananeqarsimavoq pinn-
gortitarsuaq ukiut tamaasa pisuttuariarpassuarnut qajas-
suukkumallugu. Pisuttuarfiliornikkulli ajoraluartumik inun-
nut innarluutilinnut tikikkuminartuunissaa eqqarsaatigine-
qarsimanngilaq. Assakaasulimmik issiaveqarluni utimut 
saannissaq ajornakusoortarpoq ukiukkullu nivattoqarneq 
ajorluni. Ikittunnguanik suliniuteqarnikkut tamanillu ator-
neqarsinnaasuunissaat malillugu ilusiliinikkut pisuttuarfis-
saq tamanna tamanit, assakaasulinnik issiavilinnit, ilaquta-
riinnit meerartalinnit issiavinnik assakaasulinnik atuisunit 
takornarianillu utoqqaanerusunit pitsorluttunit atorneqar-
sinnaasunngussaaq. 

#TAASINERITTUSINDTIT // #TITUSINDSTEMMER
Suliniut inuit innarluutillit pillugit angusaqarfiulluartussamik politikkeqarnissamik paquminartunillu qaangiinissamik qulakkeerutaasussaq.

Tiliup ataatsimeersuartitsinerani Kalaallit Nunaanni inuit innarluutillit peqatigiiffii suliniut #taasinerittitusindtit/#titusindstemmer aallartippaat.

Suliniummi tamatumani inuit innarluutillit pisinnaatitaaffiisa politikkikkut oqallisaalernissaat anguniagaavoq. Suliniuteqarnikkut ukiuni qulikkuutaani innarluuteqartuusunik 
ajattuillunilu immikkoortitsisoqarunnaassaaq. Suliniummik aallarniisut isumaat naapertorlugit naammattumik innarluutilinnik pingaartitsisoqannginnera pissutigalugu poli-
tikerinut kimigiisernikkut tamanna iluatsissinnaavoq. 

Suliniuteqarnikkut erseqqissarneqassaaq inuit innarluutillit pillugit politikki inunnut ikittuinnaanngitsunut, amerlaqisunulli, tunngassuteqartoq. 10.000-iusunit erserpoq– 
18% missaanniittut – Kalaallit Nunaanni inuppassuusut, taakkuuppullu arlaatigut innarluuteqarlutik inuusut aamma innuttaasut amerlanersaat piginnaasakillisimanertik 
 pissutigalugu unamminartorsiortunik ulluinnarnilu immikkoortitaanermik misigisartunik ilisarisimasaqartut.

Suliniuteqarnikkuttaaq innarluuteqarneq pillugu paqumigineqartartut qaangerniarneqassapput. Innarluuteqarneq Kalaallit Nunaanni inuit amerlanersaannit paqumigine-
qarpoq, aamma assigiinngisitsineq, pimmatiginnittarneq immikkoortitsisarnerlu inuiaqatigiinni annertuumik ajornartorsiutaapput. Taamaattumik #taasinerittitusindtit ator-
lugu neriuutigineqarpoq nuna tamakkerlugu inuit innarluutillit taakkualu qanigisaat unammilligassaminnut tunngatillugu kisimiinnginnertik takusinnaalissagaat – 
 taa  maa sillutik misigisaminnik oqaluttuarinissaamik eqqortumillu pineqarnissaminnik piumasaqaateqarnissamik sapiillissutigalugu. Inuiaqatigiit ima aaqqissugaanngilaq, 
allatulli inuusinnaallutik. Inuit pisinnaatitaaffigisatik tunngaviulluinnartut naapertorlugit pineqarnissaminnik ilungersuutiginnittut kisitsisaatigineqanngitsut amerlasoorujus-
suusorineqarput. Suliniummi matumani tamanna paasiniaavigineqassaaq suliaqarfiullu tamatuma pisortaqarfinni sammineqarnerunissaa politikkikkullu suliniarfigineqar-
nerunissaa qulakkeerniarneqassaaq.

Suliniut taaguutit uku atorlugit Facebookimi nanineqarsinnaavoq: #taasinerittusindtit / #itusindstemmer

NOTHING ABOUT US WITHOUT US:
Suliniut tamanna ingerlanneqassappat Kalaallit Nunaat inuiaqatigiit naligiiffiunissaannik peqataatitsiffiunis-
saannillu qulakkeeriniarluni sapinngisaq tamaat atorlugu iliuuseqartoqartariaqarpoq. Ingammik massakkut 
inuit innarluutillit pillugit isumaqatigiissummik maleruaaniarluni iliuusissanik pilersaarusiortoqartillugu. Naat-
sorsuutigineqarpoq politikerit inuit innarluutillit pillugit suliaqarfimmut atatillugu Kalaallit Nunaata nunarsuaq 
tamakkerlugu pisussaaffiinut inunnillu ataqqinnittumik isiginnittaatsimut naapertuuttumik angusaqarfiulluar-
tussamik pilersaarusiussasut. Pingaaruteqarpoq pineqartut tusarniaavigeqqaarlugit  politikkikkut aalajangii-
soqartarnissaa – taamaattumillu Tiliup ukioq manna isumasioqatigiissitsinerani manna oqaasinnaarineqar-
poq: Nothing about us without us.

AVATAANI ISUMASSARSIORFIGISAT
Suliniut Danmarkimi suliniutigineqartoq #enmillion stemmer 
isumassarsiffigalugu aallartinneqarpoq. Danmarkimi suli-
niut iluaqutigalugu innarluuteqarnermik suliaqarfik politik-
kikkut ukkatarineqalerpoq Danmarkimilu innarluutillit atu-
garissaarnerulernissaannut iluaqutaasunik siunnersuute-
qartoqarluni. 2023-mi Tiliup Ilulissani isumasioqatigiissitsi-
nerani #taasinerittusindtit saqqummiunneqarpoq.

Immikkoortoq 30  
Kulturi Sunngiffillu
Inuit innarluutillit pillugit isumaqatigiis-
summi immikkoortoq 30 naapertorlu-
gu inuit innarluutillit tamanut ammasu-
nik sunngiffimmi sammisaqarsinnaati-
taapput. Parasport inuit innarluutillit 
nuannersunik siunertaqarluartunillu 
sammisaqaqataasinnaanerannut tar-
rarsorfigisinnaasaminnillu peqateqar-
tarnissaannut qulakkeerutaavoq pi-
ngaa rutilik. Taamaattumik inuit innar-
luutillit timersoqatigiiffeqalerpata 
Kalaallit Nunaat isumaqatigiissummi 
immikkoortumik 30-mik innarluutilit-
tullu timersoqataaffeqarnissamut peq-
qissaqataaffeqarnissamullu periarfis-
saqartitsinissamik pisussaaffimmik eq-
qortitsisinnaassaaq.

Parasport tassaavoq inunnut innarluutilinnut immikkulluunniit pisariaqartitalinnut timersorneq. Inuit innarluutillit timersornissamut periarfissaqartinnerisigut allat naligalu-
git aalasarnissaat, peqateqartarnissaat soqutigisaminnillu aallussisarnissaat qulakkeerneqassaaq. Timersorneq aalanerlu timikkut tarnikkullu peqqissutsimut iluaqutaasar-
poq. Inuit innarluutillit taakkuninnga iluaquteqanngitsoortarsinnaapput naleqquttunik periarfissaqarnatillu iluaqutissaqannginnamik. Parasport nalinginnaasumik timigis-
sarnerusinnaallunilu pikkorivissut ilaattut timersornerusinnaavoq. Parasportertartut peqatigiiffiiniittarput sungiusaasut timersornermilu konsulentit timersortartunik ataa-
siakkaanik taakkua timersoqataasalernissaannut aaqqiissutissarsiortartut.

PARASPORT (INUNNUT INNARLUUTILINNUT TIMERSORNEQ)

NüK håndbold Starz Danmarkimi Lykkeligariartut

Assersuutissaalluartoq
Lykkeliga meeqqanik innarluutilinnik assammik arsaatsit-
si sartunut attaveqatigiiffiullunilu suleqatigiiffiuvoq 2016-
imi Danmarkimi assammik arsaattartumit Rikke Nielseni-
mit aallarnerneqartoq. Pilersinneqarneraniit ineriartorlu-
nilu siammarsimavoq, ilaatigut Kalaallit Nunaannut an-
ngulluni 2018-imilu NÛK Håndbold Starz pilersinneqarlutik. 
Arsaattartoqatigiit Nuummi meeqqanut innarluutilinnut 
aalanissamut, ataatsimullu peqatigiinnissamut siunerta-
mullu anginerusumut peqataanissamut inissaqartitsillu-
nilu peqataanissamut periarfissiipput.

NÛK Håndboldimi siulittaasoq, Marie Louise Chemnitz 
Egede, tusagassiorfinnut nalunaarummi ima allappoq: 
“Meeqqat tamarmik, eqqarsartaatsikkut timikkulluunniit 
innarluuteqaraluarpata timersornissamut timigissarnissa
mullu periarfissaqarnissaat pingaaruteqarpoq, allatulli 
ataat simoornermut pisinnaatitaaffeqarput, soorlu assam
mik arsaannermi aamma taamatut misigisartut.”

Parasportertartut peqatigiiffiinik pilersitsinnissamut atatillugu inner-
suussutit
• Naalakkersuisut Timersoqatigiit Kattuffiannut (GIF) aningaasanik immikkoortitsissasoq, taamaasilluni 

parasportertartunut peqatigiiffiliortoqarlunilu ukiumoortumik unammisitsisoqartarniassammat 
 timersullaqqinnerpaanillu nunanut tamalaanut unammeqataajartortitsisarsinnaaniassammat. 

• Timersortartumut ikiuutaasinnaasunik timersornermi siunnersortinik attaviliisoqassaaq, taamaasil-
luni inuk innarluutilik immikkullu pisariaqartitsisoq aaqqiissutinik eqqortunik nassaarsinnaaqqullugu 
parasportimullu imaluunniit timersoqatigiiffimmut nalinginnaasumut peqataasinnaaqqullugu.

• Parasport timersoqatigiiffinnut pioreersunut ilanngutitinniarneqassaaq inuit innarluutillit timerso-
riaatsini assigiinngitsuniittut timersoqatigiiffinnut nalinginnaasunut ilaasortaatinneqarlutik immaqalu 
sungiusaqataallutillu unammeqataasinnaallutik. 

Parasportimik tapersersuinissamut pissutissaalluartut
Inuit innarluutillit innarluuteqanngittuninngarnit kiserliornerusarput. Inuit innarluutillit kulturimut sun-
ngiffimmullu atatillugu neqeroorutaasunik atuisinnaanngikkaangamik avissaaqqasutut misigisarput. 
Sungiusaqataallutillu unammeqataasarnermikkut allanik peqateqartarsinnaapput toqqissisimallutillu 
ikinngutitaartorsinnaallutik. 

Timersorneq aalalluarnerlu timikkut tarnikkullu peqqissutsimut sunniuteqangaartarput. Inuppassuit 
innarluutillit namminneq timersornissamut periarfissaqarnatillu kajumissuseqarneq ajorput. 
 Parasportip atugaanera innuttaasunik peqqinnerulersitseqataasinnaavoq. 

29



SANAARTORNERMI ATTAVEQAASERSUUTINILU TAMANIT 
 ATORNEQARSINNAASUNIK ILUSILIINEQ

Immikkoortoq 20  
Inuttut nikerarsinnaaneq
Pisortat sanaartugaasa attaveqaasersuutillu inunnit innarluutilinnit 
atorneqarsinnaasuutinneratigut inuit tamarmik angalasinnaatitaap-
put. Tamanit atorneqarsinnaasunik ilusiliinikkut Kalaallit Nunaat 
Naalagaaffiit Peqatigiit inuit innarluutillit pillugit isumaqatigiissu-
taan ni immikkoortumik 20-mik, inuit innarluutillit sapinngisaminnik 
nammineerlutik angalasinnaanerannik eqqortitsissaaq.

Sorpassuit tamanit atorneqarsinnaasunngorlugit ilusilerneqarsinnaap-
put, Tiliumilu arlaleriarluta annertuunik sanaartortoqartillugu aammat-
taaq isumaginninnermik ilinniartitaanermillu suliaqarfinni aaqqiissute-
qarniartilluni tamanit atorneqarsinnaasumik ilusiliisoqartarnissaa inner-
suussutigisarsimavarput. Taamatut ilusiliineq ingammik sanaartornermi 
attaveqaasersuinermilu tigussaasuuvoq. Suleriaatsip tamatuma atorne-
ratigut neqeroorutit, sanaartukkat assartuutillu sapinngisamik amerla-
nerpaanit atorneqarsinnaasunngorlugit naleqqussarneqartarput. Taa-
maalilluni illumut majorallaffilioraanni timmisartoqarfimmiluunniit ele-
vatorilioraanni silissusii sivingassusiilu il.il. ilaqutariinnut meerartalinnut 
barnvognilisartunut, utoqqarnut rollatorilinnut assakaasulinnillu issiavi-
linnut naleqquttuusariaqarput. 

Assersuutissaalluartoq
Handicaporganisationernes Hus Danmarkimiittoq tamanut atorneqarsinnaasunngor-
lugu ilusilersugaavoq allaffeqarfiullunilu silarsuarmi iserfigiuminarnerpaaq. Allaffeqar-
fik inuit innarluutillit peqatigiiffiinit arlalinnit allaffittut atorneqarpoq, ilaatigut Danske 
Handicaporganisationer aamma Sammenslutningen af Unge med Handicap atuisuul-
lutik. Peqatigiiffiit marluk taakku assigiinngitsorpassuarnik innarluutilinnik sulisoqar-
lutillu ilaasortaqarput illorsuullu ilua aaqqissugaalluarmat illorsuup iluani ikiorneqara-
tik angalaarsinnaallutik. Assigiinngitsunik portussusilinnik saaffiginnittarfeqarpoq issia-
vinnik assakaasulinnik atuisuttaaq saaffiginnittarfimmiittunit ikiorneqarsinnaanias-
sammata, allaffeqarfiit tamarmik immikkut assigiin ngitsunik qalipaateqarput naniumi-
narneruniassammata, aamma nateq sinaakkutallu nalu naa qutsersugaapput tappiitsut 
isigiarsuttullu illorsuup iluani angalaarsinnaaniassammata.

Tamanit atorneqarsinnaasunik ilusiliilluni 
 sanaartornissamut pissutissaalluartut
Tamanit atorneqarsinnaasunik ilusiliilluni sanaartorneq inuit amerlanerpaar-
taannut iluaqutaasarpoq. Taamaattumik inunnut innarluutilinnut pisariilli saa-
nermut aningaasaliineq ilaatigut utoqqarnut ilaqutariinnullu meerartalinnut 
periarfissaqarluarnerulersitsinermut aningaasaliinerussaaq. Tassa tamanit 
atorneqarsinnaasumik ilusiliinikkut inuiaqatigiiniittut tamarmik iluaquserne-
qartarput aammattaarlu inunnik innarluutilinnik peqataatitsisoqartarluni. 

Inuit amerlanersaat inuunerminni annertunerusumik minnerusumilluun niit 
piginnaasamikkut killeqalertarput. Imaassinnaavoq niumikkut napi soortut 
utoqqaligamilluunniit pitsorlussisut. Taamaattumik tamanit ator neqar sin naa-
sunik ilusiliinermi inuit innarluuteqanngitsut innarluutillillu assigiinngisinne-
qarneq ajorput, inunnulli tamanut inuuneq tamaat atuuttuartussanik aaqqiis-
sutissarsisoqartarpoq.

Tamanit atorneqarsinnaasunik ilusiliineq nutaaliorluni aaqqiissutissar sior fiu-
sinnaalluarpoq naggataatigullu Kalaallit Nunaanni avammut nioq quteqataa-
lersinnaalluni. 

Sanaartornermi attaveqaasersuutinilu tamanit 
 atorneqarsinnaasunik ilusiliinissamut atatillugu 
 innersuussutit
• Naalakkersuisut attaveqaasersuinerit tamarmik tamanit atorneqarsin-

naasumik ilusilerneqartarnissaat akuersissutigissagaat.

• Naalakkersuisut pisortat sanaartugaasa nutaat minnerpaamik  
25%-iisa tamanit atorneqarsinnaasumik ilusilerneqartarnissaannik anguni-
agaqartoqarnissaa akuersissutigissagaat.

• Sanaartornermi attaveqaasersuinermilu innuttaasunik innarluutilinnik 
akuutitsisoqartassaaq, taakku tikikkuminassutsimut tunngasunik immikkut 
ilisimasaqartuummata. 

Tilioq 2018-imi Danmarkimi isumassarsiorluni 
angalanerup nalaani Handicaporganisationernes 
Husimik alakkaavoq

